
    咱台灣「三年一小選」、「四年一大選」若到選舉的時陣，電視的鏡頭、路邊的旗仔、信箱的文宣，攏會看著人，想卜用『愛台灣』即個議題做文章，佇台仔頂講到嘴角全全波。
    咱毋好干若用耳孔聽，擱愛用目睭斟酌看；彼個講愛台灣的人，是安怎愛？反對台灣買武器保護家己，這敢是愛台灣？加台中地方法院的玻璃門摃到碎鹽鹽，也算是愛台灣？用傲慢、惡毒的話侮辱國家正副元首，嘛算是台灣？
    擱較惡質的是：有一個讀真濟四維八德的冊，專門咧教人忠孝、仁愛、信義、和平的民意代表，竟然膽大包天，公然在國會殿堂，大聲講：民眾會當去銃殺總統，蓄意唆使人民欺君犯上，即種話若是佇十六年前，莫講是啥人好膽敢講出嘴，道算只是干若用想的，道會隨予人搜去『處理掉』！
    咱若是真正『愛台灣』的人，應該愛想步數保護台灣，用心疼惜鄉土、，毋是佇台仔頂教人『仁義道德』台仔跤『梟行失德』兼『穢褻』！ 

